
1 Coir failte re fer do sgéil

a fhir ttangus on traigh

sgela liom os iseal uaibh

da ttiosadh m’uaill os cionn chaigh.

2 Binne na ceol crot do sgél

a ghilli gan lot gan le6n

a taoi mar orghain os fhion

mas comhragh fior do bhi ad bheol.

3 Rom feirde a n-eisdecht rem bhéo
an sgelsin le a ttanag tu

do mheaduigh cert lem gach la
tenn o ta mo nert a nu.

4 Mo ghenar do riacht am riocht
d’eisdecht réd bhriathruibh go becht
od sgél sidh ni thagruim thort

tribh a-nocht caidlim go cert.

5 Frith leat do nuaighidhecht naoi
a buachuill is gasda gné

séla ler cengladh mo chli

sgela on ti ler meadhradh mé.

6 Domhnall mac Eéin cul na ccladh
run do sgeoil a gasda ghloin

techt tar chdan iomlan don fhior
cion da iomragh is dual damh.

7 A thecht slan go harnadh 6g
fath sin dom mhenmain ar méd
slat a caoimhlios crann nach lub
ag sud m’aoibhnes ann ghom ég.

8 Da fhéchain tiaghaim ar tus

do riaghail ma ghébhaim gnas

me am leim go chadremh gan chrtas
scéim suas re m’aignemh ag fhas.

9 Do chim é ga fhosgladh sul
an té ler bhronnadh mo bhriogh
do nim tar muir d’aithne taim



a ghruaidh garrtha d’fuil mar fhion.

10 Cred nac n-aithninn a chul cas
do dhul re mhaicne do mheas

gradh troiminghen rioghna 6 Ros
bos mhiolla dhoinningnedh ndes.

11 Aithneocad féin briathra a bheoil
san déd mar neiminn ar neimh

nach nochtar go duilbhir dhuinn
san tshuil shuilbhir sholta shéimh.

12 Aithnighimsi fhedh n-urchair uaim
an malagh gcert ccumpa gcaoil

giolla saor re a ndecair dreim

san taobh reigh mar eatail aoil.

13 Do aithneochuinn céim a chos
go hathlam ag leim na lios

do bhrég croidhe na mbuadh mbras
glas mo thoile uam gan fhios.

14 Ua Domhnuill mo meisnech mhor
mo sheisi comhlainn rém chul

mo shéd e da ngabham gradh

mo re 1an is m’abhall ur.

15 Mo bile bugha fa mheas

mo chridhisi an cuanna cas

mac flatha air nar foilghedh fes

mo chrios catha an boinngheal bras.

16 Ar n-uisge tobuir nach traigh
ar n-urra coguidh do chléd

fath ar mire ar muirn shéaor

ar cuirm daor ga hibhe a hér.

17 Mo chloidhemh mo chaoilshleagh chorr
mo thogha Ghaoidheal is Ghall

a ta ag taisgadh a rtin ridm

smo mionn sul re fhaicsinn ann.

18 Sinn riamh re duthus ag dréim

do nim as do duracht déigh

mo nert ni cheilim 6d chim

tribh do gheibhim ceart is céir. Coir failte re fer do sgeil.



